
ISMLARNING MA’NOLILIGI 
VA ULARNI O‘QITISHDA 
LINGVOPEDAGOGIK 
YONDASHUVLAR

Sanakulov Zayniddin Ibodullayevich
F.f.f.dok. (PhD), dots., ChDPU

Annotatsiya: Ushbu maqolada atoqli otlarning, xususan, ismlarning “ma’nolilik” tushunchasi lingvistik va pedagogik 
nuqtayi nazardan yoritiladi. Tadqiqotda atoqli otlarning semantik va konnotativ xususiyatlari, ularning badiiy asarlardagi 
vazifalari hamda talabalarga lingvokulturologik asosda o‘qitish imkoniyatlari tahlil qilinadi. Shuningdek, ismlarning ijobiy, 
neytral va salbiy his-tuyg‘ular uyg‘otish xususiyati, tarixiy-madaniy kontekstdagi o‘rni va kommunikativ-pragmatik funksi­
yalari ham o‘rganiladi. Maqolada mazkur xususiyatlarni pedagogik jarayonga integratsiya qilish bo‘yicha metodik tavsi­
yalar berilgan.

Kalit so‘zlar: atoqli ot, ism, badiiy onomastika, ma’nolilik, lingvokulturologiya, konnotatsiya, pragmatika, til o‘qitish meto­
dikasi.
Abstract: This article examines the concept of “meaningfulness” of proper nouns, particularly names, from both linguistic 
and pedagogical perspectives. The study analyzes the semantic and connotative features of proper names, their func­
tions in literary works, and the possibilities of teaching them to students within a linguoculturological framework. It also 
explores the ability of names to evoke positive, neutral, or negative emotions, their role in historical-cultural contexts, and 
their communicative-pragmatic functions. The article provides methodological recommendations for integrating these 
features into the educational process.

Key words: proper noun, name, literary onomastics, meaningfulness, linguoculturology, connotation, pragmatics, lan­
guage teaching methodology.
Аннотация: В данной статье рассматривается понятие “содержательность” собственных имён, в частности 
антропонимов, с лингвистической и педагогической точек зрения. В исследовании анализируются семантиче­
ские и коннотативные особенности собственных имён, их функции в художественных произведениях, а также 
возможности обучения студентов на основе лингвокультурологического подхода. Кроме того, изучается способ­
ность имён вызывать положительные, нейтральные или отрицательные эмоции, их роль в историко-культурном 
контексте и коммуникативно-прагматические функции. В статье приведены методические рекомендации по инте­
грации указанных особенностей в педагогический процесс.

Ключевые слова: собственное имя, имя, художественная ономастика, содержательность, лингвокультурология, 
коннотация, прагматика, методика преподавания языка.

KIRISH
Ismlarning ma’noga egaligi munozarali mavzulardan biri sanaladi. Onomastik manbalarda (lugʻatlarda) 

odatiy lugʻatlardagidek “leksik ma’no” kiritilmaydi, chunki AOlar bu kabi, ya’ni leksik ma’noga ega emas. Buni 
“Mann, ya’ni erkak kishi” leksemasi misolida yoritish mumkin. DUDEN lugʻatida “Mann, ya’ni erkak kishi – erkak 
jinsiga mansub voyaga yetgan shaxs” tarzida ushbu soʻzning bosh ma’nosi berilgan.1 Kolhaymning yozishicha, 
mazkur soʻzning omonimi shaklidagi AO (masalan, familiya) bu kabi ma’noda berilmaydi, balki u kamtarona 
“barcha yoshdagi erkak yoki ayol kishilarda uchraydigan odatiy familiya” ekanligi qayd etiladi. Ismlar lugʻatlarida 
esa odatda uning kelib chiqishigina beriladi. Bu ham AOlarning ma’nosi yoʻq ekanligini isbotlaydi.2

1	 Duden. Deutsches Universalwörterbuch. 4. Aufl. Hrsg, von der Dudenredaktion. –Mannheim/Leipzig/Wien/Zürich: 2001. –440.
2	 Q. Kohlheim R., Kohlheim V. DUDEN. Familiennamen: Herkunft und Bedeutung. Mannheim/Leipzig/Wien/ Zürich: 2000. –S. 440.

Ammo Mann onomini muayyan aniq shaxs yoki shaxslar guruhiga nisbatan qoʻllanganda vaziyat toʻsatdan 
oʻzgaradi. Mann oilasiga yoki alohida shaxslarga – Thomas, Heinrich yoki Erika Mann – nisbatan ishora qilin­
ganda bu yaqqol koʻzga tashlanadi. Bunday holatda ushbu AO “idish”i goʻyo limmo-lim toʻlgan boʻladi va nati­
jada AO “the most meaningful of all nouns”, ya’ni “barcha otlar ichida eng serma’noli” birlik sifatida namoyon 
boʻladi. Bu nutq jarayonida aniq ishora qilinadigan har bir soʻzda ham kuzatiladi3: dieser Mann dort – “ana u 
yerdagi (erkak) kishi” yoki dieses Auto hier – “mana bu yerdagi avtomobil” kabi jumlalarda aniq bir shaxs yoki 
predmetga ishora qilinmoqda. Bu jumlalar oʻrnida ushbu kishining ismi yoki avtomobilning nomini qoʻllash ham 
bir xil “kuch”ga ega boʻlar edi – aslida ham odatda shunday yoʻl tutiladi.

Mazkur aspekt TOlarda “semiotik uchburchak” yordamida yanada aniqroq tushuntirilishi mumkin (1-rasmga 
qarang).

Tushuncha/Fikr (tasavvur)/Referensiya

Turdosh ot/Simvol Referent

aniq (konkret)/mavhum (abstrakt

(referent)ni ifodalaydi

Ishora qiladi/nazarda tutadi/ifodalaydi

si
m

vo
l (

ra
m

ziy
 is

ho
ra

) q
ila

di

1-rasm: Turdosh otlarda ma’no (aspekti)4

Soʻzlar semantikasini yoritishda keng qoʻllaniladigan, bu yerda biroz oʻzgacha yozuvlar bilan berilgan 
“semiotik uchburchak” shuni koʻrsatadiki, TO (simvol)ning ma’nosi faqat toʻgʻridan-toʻgʻri tushuncha (tasavvur, 
referensiya) orqali referentga, ya’ni u bilan ifodalanadigan barcha aniq va mavhum otlarga ishora qiladi; toʻgʻri 
yoy oʻqlari va siniq gorizontal chiziq buni ramziy simvollar bilan ifodalaydi. Nemis tilini oʻrgangan har kim Tisch 
– bu stol ekanligini biladi. Shaxs u bilan aniq bir obyektni bogʻlamaydi; Tisch soʻzi stol tushunchasiga ishora 
qiladi. Soʻz-ma’no – bu haqiqiy stollarning koʻpgina shakllarini qamrab oluvchi va biz uni shu asosda tushuna 
oladigan, tasavvurdagi ehtimoliy moddiyatdir. Demak, soʻz-ma’no bu (biror) tubni ifodalovchi ma’nodir. Muayyan 
nutq jarayonida bu ma’no yanada alohida tasniflanadi.

Bu hol AOlarda oʻzgacha namoyon boʻladi: nemis tilini biladigan har kim Heinrich (Haynrix ismi) nima ekan­
ligini oʻzgacha ma’noda anglaydi. Bu yerda bevosita “ma’no”ning sifati boshqacha tushuniladi; bunda unga mos 
tasavvurdagi mavhum moddiyat mavjud emas. AOlar ma’noga ega emas, deganlar buni quyidagicha tasvir­
lashlari mumkin boʻlardi (2-rasmga qarang).

PREDMET
(Shaxs, joy va shu k.)

referensiya (ishora)TOVUSH-SHAKL
(Atoqli ot-shakl)

2-rasm: Atoqli ot va uning “egasi” oʻrtasidagi munosabat (K.Hilgeman5)

3	 Funke O. Zur Definition des Begriffes, Eigenname4. // Probleme der englischen Sprache und Kultur. –Heidelberg: 1925, –S. 72.; 
Sonderegger S. Namengeschichte als Bestandteil der deutschen Sprachgeschichte. // Sprachgeschichte. –Berlin/New York: 1985. 
–S. 2040.

4	 Ogden C.K., Richards L.A. The Meaning of Meaning. –New York: 1923.
5	 Hilgemann K. Eigennamen und semantische Strukturen. // DEBUS/SEIBICKE 1989, –S. 21-40.

Bunga qaramasdan semiotik uchburchak asosiga koʻra AOlarning oʻziga xos “ma’no”si yetrali darajada 
ekanligini 3-rasmda guvohi boʻlamiz.

Tasavvur/Tushuncha

Atoqli ot Jonli mavjudot/Obyekt
konkret-real

3-rasm: Atoqli otlarda “ma’no” – reallik

Har bir AO muayyan jonli mavjudot yoki obyektni konkret-real, to‘g‘ridan-to‘g‘ri atash uchun xizmat qiladi. 
Bu, hatto AOlar sifatida konkretlashtiriladigan mavhum otlarga ham tegishlidir. Shu sababdan 6-rasmdagi 
uchburchakning gorizontal chizig‘ida “mavhum” mavjud emas. Schön (chiroyli) sifati familiyaga aylanib, ham 
real, ham to‘qima obraz nomi sifatida qo‘llanishi mumkin bo‘lsa, u aniq ot hisoblanadi (4-rasmga qarang).

4-rasm: Atoqli otlashuv (boshqa so’z turkumlarining atoqli otga oʻtishi) orqali konkretlashish

Shuni ham esdan chiqarmaslik kerakki, har bir AO o‘zida muayyan tasavvurni namoyon etadi; buni 6-rasm­
dagi uzuk chiziqlar vizual tasvirlaydi. Nemis tilidagi Haynrix (nem. Heinrich) motivlanmagan, semantik xira­
lashgan turdosh otdan kelib chiqqan AO bo‘lib, u “erkak”larga tegishli bo‘lgan va muayyan flektiv strukturaga 
ega. AOga duch kelganimizda, uning uzoq davrlardan buyon mavjudligi va shu sababli “eskirgan, qadimgi 
zamondan qolgan, zamonaviy emas” ekanligi haqida tasavvur uyg‘onadi. Nemis shoiri Y.W. Gyote o‘z davrida 
ushbu ismni “Faust” asarida ko‘hna Johann ismi o‘rniga kiritish orqali ijobiy konnotatsiyaga erishgan. Johann 
antroponimi esa o‘zining ijtimoiy xalqchilligidan “xizmatkor, qul” kabi konnotatsion ma’nolarga ega bo‘lgan. 
Gyote bu tarzda ismlarni almashtirish orqali o‘z “Faust” obrazini salbiy konnotativ ma’nolardan yiroq tutishni 
maqsad qilganligi ochiq ko‘zga tashlanadi. Nemis tilli manbalar tahlili shuni ko‘rsatadiki, bu kabi apellyativ 
qo‘shimcha konnotativ ma’nolari faollashgan yoki kuchaygan AOlar tarkibida tovush o‘zgarishlari kuzatilishi 

mumkin: Rüpel < Rupilo, Metze < Mechthild, Kaiser < Caesar yoki Heinrich antroponimining erkalash shakli 
Heini bunga misoldir. Yuqoridagi fikrlardan ma’lum bo‘ladiki, AOlar zamon bilan bog‘liq va subyektiv nuqtai 
nazarlarga asoslanadigan – “o‘z yuzi”, “o‘z fizionomiyasi” kabi xususiyatlarga egadir. Natijada atoqli otlar (ism) 
fiziognomikasi nomshunoslikning maxsus tadqiqot sohasiga aylangan. Bu borada tadqiqot olib borgan olim 
G. Eis “suggestiv” AOlarni tilga oladi va buni yorituvchi tajriba testlarini o‘tkazadi. U va boshqa tadqiqotchilar 
tomonidan olib borilgan izlanishlar shuni ko‘rsatadiki, AOlar shaxslararo xilma-xil (faraziy, emotsional, assotsi­
ativ) konnotatsiyalarga ega.

AOlarning ushbu emotsional-ta’sirchan mazmuni “yoqimli” va “yoqimsiz” ismlar nutqida mos ifodasini 
topadi. Sohaviy manbalarda qayd etilishicha, TOlarning ma’nosini sharhlashda ularning umumiy (tushun­
chaviy) mazmuni bilan bir qatorda konnotatsiya sohasini ham e’tiborga olish lozim. Mazkur aspektni tadqiq 
etgan K.O. Erdmann so‘z ma’nosini ravshanlashtiradigan va shu asnoda AOlarning semantik salmog‘ini tasvir­
laydigan konsepsiya ishlab chiqqan. Olimning fikricha, so‘zning “umumma’nosi” undagi “muayyan darajadagi 
umumiy (tushunchaviy) mazmun” orqali va “biror so‘z bizda odatiy va beixtiyor uyg‘otadigan barcha qo‘shimcha 
va yon-tasavvurlar” yig‘indisi sifatida namoyon bo‘luvchi “qo‘shimcha ma’no” orqali, shuningdek, so‘z orqali 
yuzaga kelgan barcha “reaktiv his va kayfiyat”lar yig‘indisi sifatidagi “ekspressiv bo‘yoq (nozik ma’no)” orqali 
belgilanadi. Shu o‘rinda “denotat” va “konnotat” kabi tushunchalar fanga kiritila boshlaydi.

8-rasmda mazkur konsepsiya vizual yoritilgan bo‘lib, uni quyidagi misol yordamida aniqlashtirish mumkin: 
TO sanalgan devor (nem. Mauer) deganda tosh [va loy, qurilish qorishmasi]dan bo‘lgan to‘siq, g‘ov (binoning, 
uyning tomni ko‘tarib turuvchi yoki xonalarga ajratuvchi tik qismi) tushuniladi. Hozirda ushbu umumiy mazmunga 
qo‘shimcha ma’no sifatida “Berlin devori” (Berliner Mauer) konnotatsiyasi beriladi. Hatto ushbu devor qulatil­
gandan so‘ng ham saqlanib qolgan individual, shaxsiy tajribalarga oid reaktiv his va avzo ham bunda qamrab 
olinadi.

5-rasm: Turdosh otlarda ma’no aspekti (K.Erdmann, 1990)

5-rasmdagi markaziy doira “kategorial-grammatik qiymat (KGQ)”ni aks ettiradi, ya’ni TOning semantik 
elementlarini ham qamrab oluvchi grammatik xususiyatlarini: soʻz turkumi, rod, kelishik/turlanish va son kabi 
kategoriyalarini namoyon etadi. Ammo AOlarda umumiy mazmun mavjud emasligi, balki TOlarga nisbatan biroz 
farqlanuvchi “kategorial-grammatik qiymat (KGQ)” bilan birga “kategorial-semantik qiymat (KSQ)” mavjudligi 
sohaviy tadqiqotlar tahlilidan ayon boʻladi. 

Bunda “konkret/toʻqima – badiiy-toʻqima, identifikatsion/individuallashgan, hududiy-maxsus, davriy-
maxsus, ijtimoiy belgilangan, zamonaviy, yoqimli-yoqimsiz, funksional-stilistik” kabi KSQ uchraydi. Bu kabi 

belgi-xususiyatlar hatto onomastik leksikonlarda aks etmagan boʻlsa ham AOlarga xosdir. Ular semantik asosni 
tashkil etib, iyerarxik tartiblanadi. 6-rasmdagi besh yulduz shakli qoʻshimcha ma’no aniq belgilanmaganligini va 
u har bir AOda muayyan darajada shakllanganligini ifodalaydi.

6-rasm: Atoqli otlarda “ma’no”

Buni kengroq, ekstralingvistik aspektda tadqiq etgan E.M. Xristof amalga oshirgan komponent(li) tahlillarga 
tayanib, 45–50 tagacha ma’no belgilari/sema inventarini tuzib, ularni sema tiplariga qarab va doirali digram­
malarda tartiblashga intilgan. H. Kubchak ham sema-tushuncha ustida ish olib borgan va K. Buler fikrlariga 
tayanib, “simptom-, signal- va simvol-tushunchali semalar”ni oʻzaro farqlagan. H. Kyugler esa buning oʻrniga 
“invariant belgilar”ni oʻrganadi. 1.6-rasmdan ayon boʻladiki, AO umumiy ma’noga ega emas, balki ularda KGQ 
va KSQ bilan birga “qoʻshimcha ma’no” hamda “ekspressiv boʻyoq (nozik ma’no)” mavjud bo‘lib, aynan shu 
ular “yuzi”ni ma’lum darajada yuzaga chiqaradi. Shundan kelib chiqib, bu oʻrinda “ma’no” haqida emas, balki 
“ma’nolilik” haqida gapirish taklif etiladi. Jumladan, Sh. Zonderegger pragmatik aspektga alohida oʻrin bergan: 
“AOlarning ma’noliligi bu – u yoki bu ism/nom bilan bogʻliq boʻlgan ijobiy, neytral yoki salbiy his-tuygʻular, tasav­
vur-gʻoyalar va assotsiatsiyalar yigʻindisidir. Bu asosan AO va uning ataluvchisi oʻrtasidagi oʻzaro (almashu­
vchan) munosabatdan kelib chiqadi”. AOlarning ma’noliligi deganda u yoki bu ismning ism egasiga bogʻliq boʻl­
magan (ammo umuman olganda, ism/nom sohibiga xos) “ma’no”si va AOlarning mazmuni deganda esa u yoki 
bu ismning ism egasiga bogʻliq sanalgan “ma’no”si nazarda tutiladi; bir vaqtning oʻzida soʻzning ma’nosi farqi 
koʻrsatiladi. Ma’nolilik har bir alohida AOda ayricha shakllangan boʻlishi shubhasiz. Butunlay notanish boʻlgan 
AOda ism/nom sohibiga xos tasavvur-gʻoyalar mavjud boʻlmasa-da, lekin notanish sadosi orqali uygʻonadigan 
his-tuygʻular borligi kuzatiladi. Bunga qaramasdan, AOlar oʻz egasi orqali tarixda va/yoki hozirgi kunda aniq 
xoslangan bo‘lib, bu orqali juda ma’noli boʻlishi mumkin.

XULOSA
Tadqiqot natijalari shuni ko‘rsatadiki, atoqli otlar nafaqat tilning nominativ birliklari, balki madaniyat, tarix 

va shaxsiyat haqidagi bilimlarni ifodalovchi kuchli vositadir. Ismlarning “ma’nolilik” jihati, ularning semantik yuki 
va konnotativ bo‘yoqlari talabalarda lingvokulturologik kompetensiyani rivojlantirishga xizmat qiladi. Pedagogik 
jarayonda ismning lingvistik va madaniy xususiyatlarini birgalikda o‘rgatish nafaqat til bilimini, balki talabalar 
tafakkurini, estetik didini va madaniy savodxonligini oshiradi. Shu bois, badiiy onomastik birliklarni o‘qitishda 
semantik, pragmatik va madaniy yondashuvlarni uyg‘unlashtirish til ta’limining samaradorligini oshirishga 
yordam beradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

07.00.00

19.00.00

01.00.00

02.00.00

03.00.00

09.00.00

10.00.00

11.00.00

